
70 തലശ്ശേരി രേഖകൾ

ചൊദിക്ക എങ്കിലും അതത ഹൊബളി പാർപ്പത്ത്യക്കാരനൊട ചൊദിച്ച സമ്മതം
 വരുത്തുക എങ്കിലും ചെയ്യാതെ കൽപ്പന അതിക്രമിച്ച ചെലെ കുടിയാമ്മാര നെല്ല
 ഒക്കയും കൊയ്തകൊണ്ട പൊകയും ചെയ്തു. ഇത പ്രത്യെകം ഒന്ന തൊടന്നൂര
 ഹൊബിളിയിൽ പൊനത്തിലെ നബ്യാര ആകുന്നൂ. ഇവന്റെ കയിന്ന 69 ആമതിലെ
 നിലുവയും 70 ആമതിലും 71 ആമതിലെ നിക്കതിയും കൂടി വളര ദ്രവ്യം വരുവാനും ഉണ്ട.
 രണ്ടാമത പറബിൽ ഹൊബിളിയിൽ കുഞ്ഞിത്തറമെൽ എളങ്കുറൻ കുങ്കൻ ആകുന്ന.
 ഇവന്റെ പക്കൽനിന്ന മൂനകാലത്തെ നികിതി വളര വരുവാനും ഉണ്ട. മൂന്നാമത
 ചെരാപുരത്ത ഹൊബളിയിൽ കുറിർച്ചിയാത്ത പുളിയൻ കണാരൻ ആകുന്ന ഇവന്റെ
 കയ്യന്ന 70 ആമതിലെ നിലുവയും 71 ആമതിലെ നികിതിയും വളെര വരുവാനും ഉണ്ട.
 ഇന്നും ചെലെ കുടിയാമ്മാർ കൽപ്പന നീക്കിയിരിക്കുന്നു. ഇപ്രകാരം ഉള്ള കുടിയാമ്മാര
 സർക്കാര കുബഞ്ഞി കൽപ്പന ലംഘിച്ച നടക്കുകയും അവർക്ക തൊന്നിയപ്രകാരം
 കാണിക്കുന്ന അവസ്ഥക്ക ഒടനെ ആയതിന്റെ ശിക്ഷ നല്ലവണ്ണം കൊടുക്കാഞ്ഞാൽ
 ശെഷം നടക്കെണ്ടും കാരിയത്തിന്ന ഒരു ഉൽസ്സാഹം ഉണ്ടാകയും ഇല്ലല്ലൊ. ഇപ്രകാരം
 കൽപ്പന അതിക്രമിച്ച നടന്ന കാരിയത്തിന്ന നാം വല്ലതും ചെയ്യെണമെങ്കിലും മുബെ
 സർക്കരിൽ ബൊധിപ്പിച്ചട്ട വെണമെന്നും സാഹെബ അവർകൾ നമ്മൊട പറഞ്ഞി
രിക്കകൊണ്ടത്ത്രെ ഇപ്പൊൾ സാഹെബ അവർകൾക്ക നാം എഴുതിയിരിക്കുന്നു.
 കീഴ്നാളിൽ ഒക്കയും ഇപ്പ്രകാരം കൽപ്പന അതിക്ക്രമിച്ച നടന്നവർക്ക ഉടനെ ശിക്ഷ
 കൊടുത്ത പൊരുകകൊണ്ടത്രെ എറിയ നാളും കൽപ്പനക്ക വൈകല്യം കൂടാതെകണ്ട
 നടന്ന വന്നത. ഇപ്പൊൾ ബഹുമാനപ്പെട്ട കുബഞ്ഞി കൽപ്പനക്ക വിശെഷിച്ചും നല്ലവണ്ണം
 ശിക്ഷ കൊടുപ്പാൻ തക്കവണ്ണം കൽപ്പന ആക്കി അയക്കുമെന്ന നാം വഴിപൊലെ
 വിശ്വസിച്ചിരിക്കുന്നു. അപ്രകാരം ചെയ്യാഞ്ഞാൽ മെൽപ്പെട്ട സർക്കാരകാരിയം നല്ലവണ്ണം
 നടത്തുവാൻ ഈ വഹ ജനങ്ങൾ സമ്മതിക്കുമെന്ന നമുക്ക തൊന്നിയതും ഇല്ലാ.
 വിശെഷിച്ച ഈ കഴിഞ്ഞ ചിങ്ങമാസം 28 നു ചെരാപുരത്ത ഹൊബളിയിൽ മെമ്മെത്തെ
 കുഞ്ഞികുട്ടിയന്റെ ആള രണ്ടു നായര ഒരു മാപ്പിള്ളയിന വെടിവെച്ച കൊല്ലുകയും
 ചെയ്തു. മാപ്പിളയിന്റെ പെര പൊക്കണിയത്ത കുഞ്ഞി മമ്മി എന്ന പെരാകുന്നു. മെമ്മെത്ത
 കുഞ്ഞികുട്ടിയിന്റെ കയ്യിന്ന യിന്നെവരയിലും സർക്കാര നികിതി ഒരു പണം എങ്കിലും
 തന്നിരിക്കുന്നതുമില്ലാ. ഇവൻ ചെയ്ത അതിക്രമത്തിന പകരം മെമ്മെത്തെ കുഞ്ഞികുട്ടിക്ക
 ശിക്ഷ ഉടനെ നല്ലവണ്ണം കൊടുക്കാഞ്ഞാൽ ശെഷം ഉള്ള സാധുക്കൾക്ക വെറെ ആശ്രയം
 ഇല്ലല്ലൊ. യാതൊരു കാർയ്യവും സാഹെബ അവർകൾക്ക എഴുതി അയച്ച സാഹെബ
 അവർകളാൽ വെണ്ടുന്ന ഒരുപ്പു13 ഒക്കയും വരണമെന്ന നാം അപെക്ഷിച്ച എഴുതി
യിരിക്കുന്നു. 71 ആമതിലെ നികിതി ഉറുപ്പിക എടുക്കെണ്ടതിന്ന എല്ലാ ഹൊബിളി
 പാർപ്പത്ത്യക്കാരമ്മാരെയും വരുത്തി നികിതി താമസിയാതെ എടുക്കതക്കവണ്ണം കൽപ്പന
 കൊടുത്ത അയക്കെണമെന്ന വിചാരിച്ച ഇരിക്കുന്നു. ഇത്ര താമസിച്ചത സാഹെബ
 അവർകൾ മൊന്തൊൽ വന്നാൽ നാം അവിടെവന്ന കണ്ട ആയതിന വെണ്ടുന്ന ഒറപ്പുകൾ
 വരിത്തികൊള്ളാമെന്ന ഭാവിച്ച താമസിച്ചിരുന്നു. മെൽ നടക്കുന്ന വർത്തമാനത്തിന്ന
 എഴുതി അയക്കയും ചെയ്യാം. ശെഷം വർത്തമാനങ്ങൾ ഒക്കയും സാഹെബ അവർകൾക്ക
 ബൊധിപ്പിപ്പാൻ ശെഷയ്യനൊട പറഞ്ഞ അയച്ചിട്ടും ഉണ്ട. എന്നാൽ എല്ലാ കാരിയത്തിനും
 സാഹെബ അവർകളെ കടാക്ഷം വഴിപൊലെ ഉണ്ടായിരിക്കയും വെണം. കൊല്ലം 972
 ആമത കന്നിമാസം 7 നു എഴുതിയത. കന്നിമാസം 8 നു വന്നത. സപടബ്രർ മാസം 21 നു
 വന്നത.

13. ഉറപ്പു എന്നു ഗുണ്ടർട്ട്

